
ARALL,






Ar ei eistedd gwr ystwyth—ac awdur

Esgidiau i dylwyth,

Ein traed geidwad rhag adwyth,

A'i barch 'nol ei air a'i bwyth.











Y LLYGODEN.






Anghenus dreng ei hanian—ydyw

Llygoden gall—aflan

O'i thwll ymwthia allan,

Lle bydd, pla fydd, yn y fan.











Y BUGAIL.






Llygadog enwog arweinydd—a dewr

Yw bugail da celfydd,

I'r defaid dibaid y bydd,

A'i ffon yn amddiffynydd.











ARALL.






Dewr, dyfal, a gofalus—yw agwedd

Y Bugail da medrus,

Ei braidd a geidw heb rus,

Er ubain bleiddiaid rheibus.











I'R EHEDYDD, BUDDUGOL YN GLANWYDDEN, NADOLIG, 1881.






Yn ei reddf i'r nen yr â—Ehedydd

Ar ei adain safa,

Ac hynod ber y cana,

Fry ei hun foreuau ha.











ER PARCHUS GOFFADWRIAETH AM HANNAH THOMAS
annwyl briod John Thomas, Gof, Ty'n y Groes, yr hon a hunodd
yn yr Iesu Awst 3, 1884, ac a gladdwyd ym Mynent Rhosgolyn
ger Caergybi.






Hannah Thomas glywodd lawer,

Newydd marw hwn a'r Hall.

Newydd marw hen ac ieuanc,

Newydd marw yn ddiball;

Newydd marw hen gyfeillion,

Newydd marw'i hannwyl dad—

Ond mae eraill heddyw'n clywed

Newydd marw Hannah fâd.

